
Twintigste  sondag in koninkrykstyd

Hervormingsondag – feesdiens

liturgiese voorstelTekste

Fokusteks: 

Johannes 8: 31-36

Ander tekste: 
Jeremia 31:31-34; Psalm 46; 






Romeine 3:19-28
Indien die dag nie as Hervormingsfees gevier word nie, sien onder vir alternatiewe liturgie.

Inleiding

Met Hervormingsfees vier Protestantse kerke die gebeure rondom die Kerkhervorming in die sestiende eeu. Dit gaan veral oor die viering van die vier Reformatoriese sola’s: die sola gratia (verlossing uit genade alleen sonder enige verdienste), die sola fidei (die geloof as enigste “voorwaarde” om die verlossing te ontvang), die sola Scriptura (die voorrang van die Bybel bo die kerklike tradisie) en die soli Deo gloria (aan God alleen alle eer). In die liturgie wat hieronder volg, word daar gebruikgemaak van verskeie elemente uit die tyd van die Hervorming, byvoorbeeld Lied 476 “’n Vaste Burg is onse God” (Luther se weergawe van Psalm 46) en die eerste paar vrae en antwoorde van die Heidelbergse Kategismus. Die “Litanie van Verbintenis aan God en sy Woord” en die sing van Lied 255 daarna gee uitdrukking aan die sola Scriptura, terwyl die gebruik van Romeine 3:21-24 as vryspraak en Efesiërs 2:4-10 en 1 Petrus 1:18-21 by die nagmaal uitdrukking gee aan die sola gratia en die sola fidei. Deur aan die erediens ’n vreugdevolle karakter te gee kan uitdrukking gegee word aan die soli Deo gloria.

Diensorde

God versamel ons voor Hom

Aanvangswoord

Voorganger:
God is vir ons ’n toevlug en beskerming.

Gemeente:
Hy was nog altyd bereid om ons te help in nood.

Voorganger:
Daarom is ons nie bang nie,


al gee die aarde pad,

Gemeente:
al skuif die berge tot in die dieptes van die see,

Voorganger:
al druis en skuim die waters van die see,

Gemeente:
al skud die berge 


deur sy onstuimigheid.

Voorganger:
Bedaar en erken dat Ek God is,


hoog bo die nasies,


hoog bo die aarde.

Gemeente:
Die Here, die Almagtige, is by ons,


die God van Jakob


is vir ons ’n beskutting (uit Ps 46:2-4, 
11-12). Amen.

Seëngroet


In die Naam van die Vader 

en die Seun 

en die Heilige Gees,

genade en vrede vir julle.

Loflied


Lied 476:1-4 “’n Vaste Burg is onse God”

Verootmoediging

Voorganger:
Wat is jou enigste troos in lewe en in sterwe?

Gemeente:
Dat ek met liggaam en siel


in lewe en in sterwe


nie aan myself nie,


maar aan my getroue Verlosser,


Jesus Christus, behoort.

Voorganger:
Hoeveel dinge moet jy weet om in hierdie troos salig te kan lewe en sterwe?

Gemeente:
Drie dinge:


eerstens, hoe groot my sonde en ellende is;


tweedens, hoe ek van al my sonde en ellende verlos word;


derdens, hoe ek God vir so ’n verlossing dankbaar moet wees.

Voorganger:
Waaruit ken jy jou ellende?

Gemeente:
Uit die wet van God.

Voorganger:
Wat vra die wet van God van ons?

Gemeente:
Jy moet die Here jou God liefhê


met jou hele hart


en met jou hele siel


en met jou hele verstand.


En jy moet jou naaste liefhê soos jouself.

Voorganger:
Kan jy dit alles ten volle nakom?

Gemeente:
Nee, want ek is van nature geneig 


om God en my naaste kwaad aan te doen.
Voorganger:
Laat ons dan nou ons skuld voor die Here en voor mekaar bely:

Die gemeente sing as skuldbelydenis Lied 235:1 “Voor u wet, Heer, staan ons skuldig”.

Vryspraak

Romeine 8:21-24 (25-28)

Geloofsbelydenis

Bevestigingslied

Lied 449:1-4 “Halleluja! Ons loof U, Heer”

Diens van die Woord

Litanie vir verbintenis aan God en sy Woord

Voorganger:
Here, ons God,


deur u Woord het alles wat bestaan, tot stand gekom:


die groot heelal, die wêreld, ons elkeen se lewe, ons geliefdes,


alles wat ons is en alles wat ons het;


deur u Woord het U u Seun gestuur


om vir ons deur sy kruis en opstanding verlossing te bring;


deur u Woord het U ons saamgeroep


om ’n kerk van liefde en diens in die wêreld te wees;


deur u Woord weet ons dat ons uit genade en geloof kan lewe.


Hou ons naby aan u Woord, 


sodat dit op ons harte geskrywe sal wees.

Gemeente:
Ons verbind ons aan U en aan u Woord.

Voorganger:
Help ons om in geloof en liefde nader aan U te groei


sodat ons altyd in vertroue en met hoop kan lewe. 

Gemeente:
Ons verbind ons aan U en aan u Woord.

Voorganger:
Help ons om ons in te stel op dié dinge wat ons naby aan U hou.


Help ons om ons in te stel op die samekoms van die gemeente.

Gemeente:
Ons verbind ons aan U en aan u Woord.

Voorganger:
Help ons om ons in te stel op ons daaglikse gebed.

Gemeente:
Ons verbind ons aan U en aan u Woord.

Voorganger:
Help ons om te fokus op kennis van die Heilige Skrif.

Gemeente:
Ons verbind ons aan U en aan u Woord.

Voorganger:
Help ons om te fokus op die sending van die kerk.

Gemeente:
Ons verbind ons aan U en aan u Woord.

Voorganger:
Help ons om te fokus op ’n lewe van dankbaarheid


vir al die seëninge wat ons uit u hand ontvang.

Gemeente:
Ons verbind ons aan U en aan u Woord.

Voorganger:
Rig ons lewe deur u Woord,


vergewe ons sonde,


rig ons denke,


vorm ons gesindhede,


bring lig in ons duisternis,


gee ons onwankelbare hoop, 


vul ons harte met vreugde,


verseker ons van u blywende teenwoordigheid,


totdat ons kan deel in die volle heerlikheid van u ewige koninkryk,


deur Jesus Christus ons Here.

Gemeente:
Amen.

Sang

Lied 255:1-2 “Woord van God, Woord van die lewe”

Skriflesing

Jeremia 31:31-34

Johannes 8:31-36

Prediking

Diens van die tafel

Lees Efesiërs 2:4-10 en 1 Petrus 1:18-21 in plaas van die nagmaalformulier.

Gebed

Die gemeente sing Lied 266 “Ons Vader wat woon in die hemel” of Lied 267 “Ons Vader op die hemeltroon” (laasgenoemde is ’n melodie van Luther).

Instellingsverhaal

1 Korintiërs 11:23-26 (27-29)

Instellingswoorde

Uitdeling en gebruik van die brood en die wyn

Danksegging

Lied 492:2 “Heer, U bring vreugde, vrede en vreugde”

Offergawe

Uitsending

Sang

Lied 488:1-5 “Helder skyn u lig vir die nasies”

Seën

Numeri 6:24-26 (die priesterlike seën)

Sang

Lied
